
KIRISH
Botanika tadqiqot usullari fani biologiya fanlari tizimidagi fanlardan biri. Hozirgi zamon botanika uslublari fani bir qancha fanlarda qo’llaniladi. Biologiya ta’lim yo’nalishi uchun o’tiladigan umumiy botanika kursi asosiy bo’limdan iborat; o’simliklar morfologiyasi va anatomiyasi; mikologiya va algologiya; yuksak o’simliklar; mahalliy o’simliklar, dorivor o’simliklarni o’rganishda ishlatiladi. 

Botanika o’rganish uslublari fanini o’rganishda, o`simliklarning hozirgi zamon tekshirish uslublari, fenologik kuzatish o`tkazish uslublari, o`simliklarning yer ostki qismlarini o`rganish, gullash va changlanishini o`rganish, hayotiy shakllar tarkibini o`rganish usullari, yoshini aniqlash haqida ma’lumot beradi va ularning qo’llanilishi o’rganiladi. Yuqorida keltirilgan har bir bo’lim mustaqil fan bo’lib, ular o’zaro hamda botanikaning boshqa bo’limlari bilan uzviy bog’langan.

O’quv fanining maqsadi va vazifalari
Fanni o’qitishdan maqsad – Botanika uslublarini o’rganishga mos bilim, ko’nikma va malakani shakllantirishdir.
Fanning vazifasi – talabalarga o’simliklarning hozirgi zamon tekshirishlari, fenologik kuzatish o’tkazish, yer ostki qismlarini, gullash va changlanishni, hayotiy shakllar tarkibi usullarini hamda yoshini aniqlash ustida tajribalar olib borish va qo’llanilishini amalda qo’llay olishini o’rgatishdan iborat.

Fan bo’yicha talabalar bilimiga, ko’nikma va malakasiga qo’yiladigan talablar
Botanika tadqiqot usullari o’quv fanini o’zlashtirish jarayonida amalga oshiriladigan masalalar doirasida bakalavr:

- o’simliklarning rivojlanishidagi umumiy qonuniyatlarni o’rganish usullarini; simmetriyalilik, qutblilik, shoxlanish, reduksiya, atavizm, analogiya va gomologiya; fenologik kuzatishlarni tashkillashtirish, kuzatish o’tkaziladigan joy va obyektlarini tanlash, o’simliklarning fenologik fazalari; yig’ilgan materiallarni qayta ishlash usullarini bilishi kerak.
- talaba o’simliklarning hayotiy shakllar tarkibini o’rganish usullari; o’rganilayotgan rayondagi tarqalgan asosiy assosiasiyalar joyining xaritasini tushirish, chegaralarini belgilash, shartli belgisi, karta, rayonlashtirish; yuksak o’simliklarning vegetativ ko’payishi, ularni o’rganish usullari, ildiz bachkilari yordamida ko’payishi, poya qalamchalari, barg, mo’ylovchalar, tugunaklar, piyozboshlar yordamida ko’payishi va ulardan foydalana olish ko’nikmalariga ega bo’lishi kerak.
- talaba o’simliklar uyushmalarida o’sadigan o’simliklarning urug’ yordamida ko’payishini, o’simliklarning gullash va changlanishini, gullash biologiyasi, sutka davomida, mavsumiy gullash, nektarlilik darajasi, changlanishini, changlantiruvchi hasharotlarning sistematik tarkibini hamda suvo’tlar va zamburug’larni o’rganish malakasiga ega bo’lish kerak.

Fanning o’quv rejadagi boshqa fanlar bilan o’zaro bog’liqligi va uslubiy jihatidan uzviy ketma-ketligi
Botanika tadqiqot usullari fani kasbiy fan hisoblanib, 6-semestrda o’qitiladi. O’quv rejasida rejalashtirilgan mikologiya va algologiya, yuksak o’simliklar, dorivor o’simliklar, umumkasbiy va ixtisoslik fanlarini o’zlashtirishda botanika fanini o`rganish uslublari yetarli bilim va ko’nikmalarga ega bo’lishlik talab etiladi.

Fanning ishlab chiqarishdagi o’rni
Respublikamiz iqtisodiy tarmog’ining asosini qishloq xo’jaligi tashkil etadi. Qishloq xo’jaligi ekinlari: g’o’za, bug’doy, arpa, makkajo’xori kabi madaniy ekinlardan olinadigan xom ashyolar ishlab chiqarish bo’g’inining asosiy qismini tashkil etadi. Bundan tashqari o’simliklardan olinadigan dorivor mahsulotlar farmasevtika zavodlari va dorixonalarda keng miqyosda foydalaniladi. Shuningdek, oqava suvlarni har xil chiqindilardan tozalashda o’simliklardan keng foydalaniladi. O’zbekiston florasida ko’plab endem turlar, relikt o’simliklar va noyob o’simlik fitotsenozlari bor. Shuning uchun bu o’simliklarning tabiiy zahiralarini aniqlash, ulardan oqilona foydalanish va ko’paytirishni bilish zarur masala hisoblanadi. Shuning uchun ushbu fan asosiy umumkasbiy fani hisoblanib, ishlab chiqarish texnologik tizimining ajralmas bo’g’inidir.
Fanni o’qitishda zamonaviy axborot va pedagogik texnologiyalar
Talabalarning Botanika tadqiqot usullari fanini o’zlashtirishlari uchun o’qitishning ilg’or va zamonaviy usullaridan foydalanish, yangi informasion-pedagogik texnologiyalarni tadbiq qilish muhim ahamiyatga egadir. Fanni o’zlashtirishda darslik, o’quv va uslubiy qo’llanmalar, ma’ruza matnlari, tarqatma materiallar, elektron materiallar, virtual stendlar hamda gerbariylardan foydalaniladi. Fanning o’qitish turlari dasturda ko’rsatilgan mavzular ma’ruza, amaliy mashg’ulotlar shaklida olib boriladi. Shuningdek atroflicha bilim olishni ta’minlash maqsadida talabalarga mustaqil ish mavzulari ham beriladi. Fanni zamonaviy pedagogik uslublar – “Klaster”, “Bumerang”, “Muammoli” tarzida o’tish ham ko’zda tutilgandir. Ma’lumotlar ko’rgazmali o’quv qurollari, kodoskop, multimedia, mikroskop, total va kesmali preparatlar yordamida olib boriladi. Ma’ruza, amaliy darslarida mos ravishdagi ilg’or pedagogik texnologiyalardan foydalaniladi.
Asosiy qism
1-mavzu. Kirish. O`simliklar morfologiyasi. Hozirgi zamon tekshirish uslublari.  O`simliklar dunyosini o`rganishda ilmiy asoslangan botanika uslublardan foydalanish, uning zarurati va ahamiyati. O`simliklarning morfologik differensiyalanish va uni evoltutsion rivojlanish ketma - ketligini aniqlash.
2-mavzu. O`simliklarda fenologik kuzatish o`tkazish uslublari.
Fenologik kuzatishlarni tashkillashtirish, kuzatish o`tkaziladigan joy va obyektlarni tanlash, o`simliklarning fenologik fazalari. Yig`ilgan materiallarni qayta ishlash. Fenologik xarita tuzish.
3-mavzu. O`simliklarning yer ostki qismlarini o`rganish. 
M.S. Shalt, Taranovskiy va boshqalar uslubiga binoan o`simlik yer ostki qismlarini morfoekologik o`rganish. Yer ostki qismlarini o`rganish ahamiyati. O`rganishning asosiy usullari.
4-mavzu. O`simliklarning gullash va changlanishini o`rganish.
 Alohida tur o`simliklarning gullash va changlanishi to`g`risida ma`lumot. Gullash biologiyasi, sutka davomida, mavsumiy gullash, nektarlilik darajasi, changlanishni o`rganish usullari. Changlantiruvchilarning sistematik tarkibini o`rganish usullari.
5-mavzu. O`simliklar hayotiy shakllar tarkibini o`rganish usullari. O`simliklar hayotiy shakllarini o`rganish. Alyoxin, Prozorovskiy, Keller, Serebryakov usullari va ularning klassifikatsiasi.

6-mavzu. O`simliklarning yoshini aniqlash. 
Daraxtlarning yoshini aniqlash usuli (Korchagin usuli) o`tchil o`simlikning yoshini aniqlash (Rabotnov usuli).

7-mavzu. O`simliklarning rivojlanishidagi umumiy qonuniyatlarni o`rganish usullari. 
Simmetriyalilik, qutblilik, shoxlanish, reduksiya, atavizm, obortlanish, konvergensiya, analogiya, gomologiya.
8-mavzu. Yuksak o`simliklarning vegetativ ko`payishini o`rganish usullari. Ildiz bachkilari yordamida ko`payishi, poya qalamchalar, barg, mo`ylovchalar, tugunaklar piyozboshlar yordamida ko`paytirish.
9-mavzu. O’simlikning urug`idan ko’payishini o’rganish. 
Urug`lardan namunalar olib ularning o’nib chiqishini turli harorat, turli ekish muddati va chuqurliklarda ekib kuzatishlar olib boriladi.
10-mavzu. O’simlikning floristik tarkibini o’rganish usullari. Ramenskiy, Drude va boshqa usullar yordamida floristik tarkib va uning tuyinganlik darajasi o’rganiladi.
11-mavzu. Foydali o`simliklarning areallarini biologik va ekspluatasiya zaxiralari. 
Areallarni aniqlash, Alyoxin usullari, Krilova, Shreterning usullari bo`yicha aniqlash.
Amaliy mashg’ulotlarni tashkil etish bo’yicha tavsiya va ko’rsatmalar
Amaliy mashg’ulotlar mavzuning xiliga qarab auditoriyada va dalada o’tkaziladi. O`zbekiston florasining sistematik va ekologik tarkibi hamda endem va relikt turlarga oid mavzular auditoriyada o’tkaziladi. Bunda amaliy mashg’ulotlarga oid kitob va qo’llanmalar, tarqatma materiallar, elektron ma’lumotlar, ma’ruza matnlari, jadvallardan va boshqa qo’shimcha materiallardan foydalaniladi. Botanika o’rganish uslublari bo’yicha amaliy mashg’ulotlarning mavzulari quyidagicha:
1-mavzu. O`simliklar morfologiyasi. Hozirgi zamon tekshirish uslublari. O`simliklarning morfologik differensiyalanish va uni evolyutsion rivojlanish ketma- ketligini aniqlash.
2-mavzu. O`simliklar anatomik tuzilishini o`tganishning hozirgi zamon usullari. O`simlik a`zolarini anatomik tuzilishini o`rganish usullari (kesim tayyorlash fiksatsiyalash maserasiya bo`yash) vaqtinchalik va doimiy preparatlar tayyorlash.

3-mavzu. O`simliklarda fenologik kuzatish o`tkazish uslublari. Fenologik kuzatishlarni tashkillashtirish, kuzatish o`tkaziladigan joy va obyektlarni tanlash, o`simliklarning fenologik fazalari. Yig`ilgan materiallarni qayta ishlash. Fenologik xarita tuzish.

4-mavzu. O`simliklarning hayotiy shakllar tarkibini o`rganish usullari. O`simliklar hayotiy shakllarini o`rganish. Alyoxin, Prozorovskiy, Keller, Serebryakov usullari va ularning klassifikatsiyasi.
5-mavzu. Yuksak o`simliklarning vegetativ ko`payishi, yangilanishi, ularni o`rganish usullari. Ildiz bachkilari yordamida ko`payishi, poya qalamchalar, barg, mo`ylovchalar, tugunaklar piyozboshlar yordamida ko`paytirish.

6-mavzu. O`simliklarning rivojlanishidagi umumiy qonuniyatlarni o`rganish usullari. Simmetriyalilik, qutblilik, shoxlanish, reduksiya, atavizm, abortlanish, konvergensiya, analogiya, gomologiya.

7-mavzu. O`simliklarning yer ostki qismlarini o`rganish. M.S. Shalit, Taranovskiy va boshqalar uslubiga binoan o`simlik yer ostki qismlarini morfoekologik o`rganish. Yer ostki qismlarini o`rganish ahamiyati. O`rganishning asosiy usullari.
8-mavzu. O`simliklar uyushmalarida o`sadigan o`simliklarning urug` yordamida ko`payishini o`rganish. Tuproq yuziga tushgan urug`lar sonini aniqlash. Kishilar faoliyati natijasida to`kilgan urug`lar miqdorini aniqlash (mol boqish, o`rib olish) to`kilgan urug`lar hayotchanligini aniqlash, unib chiqqan maysalarni o`rganish.
9-mavzu. O`simliklarning gullash va changlanishini o`rganish. Alohida tur o`simliklarning gullash va changlanishi to`g`risida ma`lumot. Gullash biologiyasi, sutka davomda, mavsumiy gullash, nektarlilik darajasi, changlanishni o`rganish usullari. Changlantiruvchilarning sistematik tarkibini o`rganish usullari.

10-mavzu. Chang donachalarini o’rganish (Diakon usulida). Chang donachalarining fertil va sterilligini aniqlash uchun preparatlar tayyorlash.

Mustaqil ishni tashkil etishning shakli va mazmuni
Talaba mustaqil ishni tayyorlashda muayyan fanning xususiyatlarini hisobga olgan holda quyidagi mustaqil ish shakllaridan foydalanish tavsiya etiladi:

· amaliy mashg’ulotlarga tayyorgarlik ko’rish;

· darslik va o’quv qo’llanmalar bo’yicha fan boblari va mavzularini o’rganish;

· tarqatma materiallar bo’yicha ma’ruzalar qismini o’zlashtirish;

· maxsus adabiyotlar bo’yicha fan bo’limlari yoki mavzulari ustida ishlash;

· yangi texnikalar, texnologiyalar bilan ishlashni o’rganish;

· talabaning o’quv-ilmiy – tadqiqot ishlarini bajarish bilan bog’liq bo’lgan fanlar bo’limlari va mavzularni chuqur o’rganish;

· faol va muammoli o’qitish uslublaridan foydalaniladigan o’quv mashg’ulotlaridan foydalanish.
Tavsiya etilayotgan mustaqil ishlarning taxminiy mavzulari ro`yxati:

O’simliklarning yer ostki qismlarini o’rganish. 
O’simliklarning vegetativ ko’payishini o’rganish. 
O’simliklarning gullashini o’rganish. 
O’simliklar uyushmasida o’sadigan o’simlikning urug`idan ko’payishini o’rganish. 

O’simliklarning hayotiy shakllarini o’rganish usullari. 
O’simliklarning yoshini aniqlash. 
Floristik tarkibini o’rganish usullari. 
Foydali o’simliklarning areallari. 
O`simliklarning gullash va changlanishini o`rganish. 
Suvo`tlar va zamburug`larni o`rganish uslublari. 
Geobotanik tekshirishlarda floristik tarkibni o`rganish uslublari. 
Foydali o`simliklarning areallarini, biologik va ekspluatasiya zaxiralarini aniqlash usullari. 
**Mustaqil ta’lim mavzulari namunaviy o’quv dasturidagi talab asosida o’quv rejadagi soat hajmiga mos holda tanlab olindi.

Dasturning informasion-metodik ta’minoti
Darsni o’tishda mavzularning murakkab va oddiyligiga qarab ta’limning zamonaviy (xususan interfaol) usullari, pedagogik (“Aqliy hujum”, “Muammoli”) va axborot – kommunikasiya (media ta’lim, amaliy dastur paketlari, prezentasion, elektron-didaktik) texnologiyalar qo’llaniladi.
Izoh: Ta’minot vazifasini darslik, o’quv qo’llanmalari va boshqa o’quv adabiyotlar, dissertasiyalar monografiyalar, elektron adabiyotlar hamda internet ma’lumotlari bajaradi.

Foydalaniladigan asosiy darslik va o’quv qo’llanmalar ro’yxati

